
Rolf Bergmann gjorde framlegg om at orda pop og rock i pkt. 3 utgår.

Gisle Handeland sette fram slikt forslag:

”Pkt. 1 utgår

Endring i pkt. 2:

Nasjonal satsing må ikkje gå utover vidareutvikling av dei regionale jazzsentra og festivalar. Nasjonale styresmakter må i langt større grad støtta initiativa som kjem frå regionale og lokale styresmakter ……(vidare som i innstillinga).”

Røysting

Fylkesrådmannen sitt forslag pkt. 1 vart vedteke mot 6 røyster (Handeland, Sund, Tveit, Bremer Kvamsås Aa, Dahle).

Fylkesrådmannen sitt forslag pkt. 2 vart vedteke mot 7 røyster (Handeland, Sund, Bremer, Kvamsås Aa, Hatle, Aasen, Dahle).

Fylkesrådmannen sitt forslag til pkt. 3 vart vedteke med 17 mot 2 røyster (Bergmann, Hatle) for Bergmann sitt forslag.

Fylkesrådmannen sitt forslag pkt. 4 vart samrøystes vedteke.

VEDTAK 

	1.
	Vestlandsrådet ser etableringa av ein nasjonal jazzscene i Oslo som ein feilprioritering som vil stansa vidareutviklinga av dei regionale jazzsentra og festivalar og skapa ei uheldig skeivfordeling som svekker organ utanfor Oslo-området. 



	2.
	Hovudmålet for den nasjonale satsinga må heller vera å bygga på initiativa frå regionale og lokale styresmaktar og vidareutvikla det nettverksarbeidet som har gjort jazzmiljøet så rikt, slik at det kan etablerast ei bærekraftig verdikjede for skaping og formidling av rytmisk musikk lokalt, regionalt, nasjonalt og internasjonalt.



	3.
	Denne verdikjeda bør omfatta relaterte musikkformer som pop, rock, jazz og folkemusikk og ta utgangspunkt i initiativ frå miljøa sjølve, slik dei mellom anna er formulerte i tiltakspakka SAMSTEMT.

	Leiar for Vestlandsrådet tek saka opp med Kultur- og kyrkjedepartementet og Stortinget.

	
	


